
Shri Svayamvara Parvati Mantramala Stotram

ಶ್ರೀಸ್ವಯಂವರಾ ಪಾರ್ವತೀ ಮಂತ್ರಮಾಲಾಸ್ತೋತ್ರಂ

ಶ್ರೀ ದುರ್ವಾಸಾಮುನಿವಿರಚಿತಂ
ಶ್ರೀ ಸ್ವಯಂವರಾ ಪಾರ್ವತಿ ಮಂತ್ರಮಾಲಾ ಸ್ತೋತ್ರಂ
(ಜಪಸಹಿತಂ)
ಓಂ ಅಸ್ಯ ಶ್ರೀ ಸ್ವಯಂವರ ಪಾರ್ವತೀ ಮಹಾ ಮಂತ್ರಸ್ಯ
ಅಜ ಋಷಿಃ,ಪಂಕ್ತಿಃ ಛಂದಃ ಸ್ವಯಂವರ ಪಾರ್ವತೀ ದೇವತಾ .

or

ಓಂ ಅಸ್ಯ ಶ್ರೀಸ್ವಯಂವರಮಂತ್ರಸ್ಯ ಬ್ರಹ್ಮಾ ಋಷಿಃ ದೇವೀಗಾಯತ್ರೀ ಛಂದಃ,
ದೇವೀ ಗಿರಿಪುತ್ರೀ ಸ್ವಯಂವರಾ ದೇವತಾ .

ಮಮಾಭೀಷ್ಟಸಿಧ್ಯರ್ಥೇ ಜಪೇ ವಿನಿಯೋಗಃ ..
ಹ್ರಾಂ ಇತ್ಯಾದಿನಾ ನ್ಯಾಸಃ .
or

ಓಂ ಅಸ್ಯ ಶ್ರೀಸ್ವಯಂವರಾಪಾರ್ವತೀ ಮಂತ್ರಸ್ಯ ಬ್ರಹ್ಮಾ ಋಷಿಃ,
ದೇವೀ ಗಾಯತ್ರೀ ಛಂದಃ,
ದೇವೀ ಗಿರಿಪುತ್ರೀ ಸ್ವಯಂವರಾ ಪಾರ್ವತಿ ದೇವತಾ .

ಮಮ ಶೀಘ್ರಮೇವ ವಿವಾಹ ಪ್ರಾಪ್ತ್ಯರ್ಥೇ,
ಸರ್ವಾಭೀಷ್ಟಸಿಧ್ಯರ್ಥೇ ಜಪೇ ವಿನಿಯೋಗಃ ..
ಕರ ನ್ಯಾಸಂ
ಓಂ ಹ್ರಾಂ ಜಗ ತ್ರಯ ವಶ್ಯಮೋಹಿನ್ಯೈ,ಅಂಗುಷ್ಠಾಭ್ಯಾಂ ನಮಃ .
ಓಂ ಹ್ರೀಂ ತ್ರೈಲೋಕ್ಯ ವಶ್ಯಮೋಹಿನ್ಯೈ, ತರ್ಜನೀಭ್ಯಾಂ ನಮಃ .
ಓಂ ಹ್ರೂಂ ಉರಗ ವಶ್ಯಮೋಹಿನ್ಯೈ,ಮಧ್ಯಮಾಭ್ಯಾಂ ನಮಃ .
ಓಂ ಹ್ರೈಂ ಸರ್ವ ರಾಜ ವಶ್ಯಮೋಹಿನ್ಯೈ,ಅನಾಮಿಕಾಭ್ಯಾಂ ನಮಃ .
ಓಂ ಹ್ರೌಂ ಸರ್ವ ಸ್ತ್ರೀ ಪುರುಷ ವಶ್ಯಮೋಹಿನ್ಯೈ, ಕನಿಷ್ಠಿಕಾಭ್ಯಾಂ ನಮಃ .
ಓಂ ಹ್ರಃ ಸರ್ವ ವಶ್ಯಮೋಹಿನ್ಯೈ, ಕರತಲ ಕರಪೃಷ್ಠಾಭ್ಯಾಂ ನಮಃ ..
ಅಂಗ ನ್ಯಾಸಂ
ಓಂ ಹ್ರಾಂ ಜಗ ತ್ರಯ ವಶ್ಯಮೋಹಿನ್ಯೈ,ಹೃದಯಾಯ ನಮಃ .
ಓಂ ಹ್ರೀಂ ತ್ರೈಲೋಕ್ಯ ವಶ್ಯಮೋಹಿನ್ಯೈ, ಶಿರಸೇ ಸ್ವಾಹಾ .

1



ಶ್ರೀಸ್ವಯಂವರಾ ಪಾರ್ವತೀ ಮಂತ್ರಮಾಲಾಸ್ತೋತ್ರಂ

ಓಂ ಹ್ರೂಂ ಉರಗ ವಶ್ಯಮೋಹಿನ್ಯೈ, ಶಿಖಾಯೈ ವಷಟ್ .

ಓಂ ಹ್ರೈಂ ಸರ್ವ ರಾಜ ವಶ್ಯಮೋಹಿನ್ಯೈ, ಕವಚಾಯ ಹುಂ .

ಓಂ ಹ್ರೌಂ ಸರ್ವ ಸ್ತ್ರೀ ಪುರುಷ ವಶ್ಯಮೋಹಿನ್ಯೈ,ನೇತ್ರತ್ರಯಾಯ ವೌಷಟ್ .

ಓಂ ಹ್ರಃ ಸರ್ವ ವಶ್ಯಮೋಹಿನ್ಯೈ,ಅಸ್ತ್ರಾಯ ಫಟ್ .

ಭೂರ್ಭುವಃ ಸುವರೋಮಿತಿ ದಿಗ್ಬಂಧಃ ..
ಧ್ಯಾನಂ
ಶಂಭುಂ ಜಗನ್ಮೋಹನರೂಪಪೂರ್ಣಂ var ರೂಪವರ್ಣಂ
ವಿಲೋಕ್ಯ ಲಜ್ಜಾಕುಲಿತಾಂ ಸ್ಮಿತಾಢ್ಯಾಂ .

ಮಧೂಕಮಾಲಾಂ ಸ್ವಸಖೀಕರಾಭ್ಯಾಂ
ಸಂಬಿಭ್ರತೀಮಾದ್ರಿಸುತಾಂ ಭಜೇಽಯಂ ..

..ಸ್ವಯಂವರಾ ಧ್ಯಾನಂ ..

ಹೇಮಾಭಾಂ ಮತಿವಾಗತೀತಗುಣಶೀಲಾಂತಾಮಶಿಲ್ಪಾಕೃತಿಂ
ಪ್ರೇಮಾರೋಹಮನೋಹರಾಂ ಕರಲಸತ್ಕಲ್ಯಾಣದಾಮಾನ್ವಿತಾಂ .

ಶ್ಯಾಮಾಮೀಶ್ವರಮುದ್ಯತಾಂ ವರಯಿತುಂ ತ್ರೈಲೋಕ್ಯಸಮ್ಮೋಹಿನೀಂ
ಕಾಮಾಪಾದನಕಲ್ಪವಲ್ಲಿಮನಿಶಂ ವಂದೇ ಪರಾಂ ದೇವತಾಂ .. 1..

Day/morning dhyaana shloka:

ಬಾಲಾರ್ಕಾಯುತಸುಪ್ರಭಾಂ ಕರತಲೇ ರೋಲಂಬಮಾಲಾಕುಲಾಂ
ಮಾಲಾಂ ಸಂದಧತೀಂ ಮನೋಹರತನುಂ ಮಂದಸ್ಮಿತೋದ್ಯನ್ಮುಖೀಂ .

ಮಂದಂ ಮಂದಮುಪೇಯುಷೀಂ ವರಯಿತುಂ ಶಂಭುಂ ಜಗನ್ಮೋಹಿನೀಂ
ವಂದೇ ದೇವಮುನೀಂದ್ರವಂದಿತಪದಾಮಿಷ್ಟಾರ್ಥದಾಂ ಪಾರ್ವತೀಂ .. 2..

Evening/night dhyaana shloka:

ಕರಧೃತ ವರಣಮಾಲ್ಯಾ ಸರ್ವರತ್ನಾಂಗಭೂಷಾ varವಿಧೃತ
ನಿಖಿಲನಯನಚೇತೋಹಾರಿರೂಪಾಗ್ರ್ಯವೇಷಾ .

ಭವತು ಭವದಭೀಷ್ಟಪ್ರಾಪ್ತಯೇ ಶೈಲಕನ್ಯಾ
ಪುರುಷಯುವತಿವಶ್ಯಾಕೃಷ್ಟಿನಿತ್ಯಪ್ರಹರ್ಷಾ .. 3..

ಪಂಚಪೂಜಾಂ
ಲಂ -ಪೃಥ್ವ್ಯಾತ್ಮಿಕಾಯೈ ಗಂಧಂ ಸಮರ್ಪಯಾಮಿ .

ಹಂ -ಆಕಾಶಾತ್ಮಿಕಾಯೈ ಪುಷ್ಪೈಃ ಪೂಜಯಾಮಿ .

ಯಂ -ವಾಯ್ವಾತ್ಮಿಕಾಯೈ ಧೂಪಮಾಘ್ರಾಪಯಾಮಿ .

ರಂ -ಅಗ್ನ್ಯಾತ್ಮಿಕಾಯೈ ದೀಪಂ ದರ್ಶಯಾಮಿ .

ವಂ -ಅಮೃತಾತ್ಮಿಕಾಯೈ ಅಮೃತ ಮಹಾನೈವೇದ್ಯಂ ನಿವೇದಯಾಮಿ .

ಸಂ -ಸರ್ವಾತ್ಮಿಕಾಯೈ ಸರ್ವೋಪಚಾರಪೂಜಾಂ ಸಮರ್ಪಯಾಮಿ ..

ಜಪಂ
ಓಂ ಹ್ರೀಂಯೋಗಿನಿಯೌಗಿನಿಯೋಗೇಶ್ವರಿಯೋಗಭಯಂಕರಿ
ಸಕಲಸ್ಥಾವರಜಂಗಮಸ್ಯ ಮುಖಹೃದಯಂ
ಮಮ ವಶಂ ಆಕರ್ಷಯ ಆಕರ್ಷಯ ನಮಃ. (ಸ್ವಾಹಾ .)

(108 (1008)ಜಪಂ ಕರಿಷ್ಯೇ .)

ಓಂ ಹ್ರಾಂ ಹೃದಯಾಯ ನಮಃ .
ಓಂ ಹ್ರೀಂ ಶಿರಸೇ ಸ್ವಾಹಾ .

ಓಂ ಹ್ರೂಂ ಶಿಖಾಯೈ ವಷಟ್ .

ಓಂ ಹ್ರೈಂ ಕವಚಾಯ ಹುಂ .

ಓಂ ಹ್ರೌಂ ನೇತ್ರತ್ರಯಾಯ ವೌಷಟ್ .

ಓಂ ಹ್ರಃ ಅಸ್ತ್ರಾಯ ಫಟ್ .

ಭೂರ್ಭುವಃ ಸುವರೋಮಿತಿ ದಿಗ್ವಿಮೋಕ್ಷಃ .. (var Digvimogam )

ಅಥ ಸ್ತೋತ್ರಂ .

ಬಂಧೂಕವರ್ಣಾಮರುಣಾಂ ಸುಗಾತ್ರಾಂ
ಶಂಭುಂ ಸಮುದ್ದಿಶ್ಯ ಶನೈರುಪೇತಾಂ .

ಅಂಭೋಜಮೃದ್ವೀಮಭಿಲಾಷದಾತ್ರೀಂ
ಸಂಭಾವಯೇ ನಿರ್ಜರದಾರುಕಲ್ಪಾಂ .. 1..

ಹ್ರೀಂ ಮಂಥರಾಣಿ ಚರಣಾಗ್ರಗತಿಪ್ರಪಾತೇ-
ಷ್ವಾಮಂಜುಸಂಕ್ವಣಿತಕಂಕಣಕಿಂಕಿಣೀನಿ .

ಕಾಮಂ ಕುಮಾರಿ! ತವ ತಾನಿ ಶಿವೇ!ಸ್ಮರಾಮಿ
ಕ್ಷೇಮಂಕರಾಣಿ ಜನಕಾಲಯಖೇಲನಾನಿ .. 2..

ಯೋಗೇನ ಬಾಲ್ಯವಯಸೋ ಲಲಿತಾಂ ಪುರಸ್ತಾತ್
ದ್ರಾಗೇವ ಕಂಠವಿಲಸತ್ ಕನಕೋರ್ಮಿಕೌಘಾಂ .

ಆಕಮ್ರನದ್ಧರಶನಾಂ ಭವತೀಂ ನಿರೀಕ್ಷೇ
ಶ್ರೀಕಂಠಭಾಮಿನಿ! ಕದಾ ಪ್ರಪದೀನವೇಣೀಂ .. 3..

ಗಿರ್ಯಲ್ಪಮುಗ್ಧವಿಶದಂ ನವಯೌವನಂ ಶ್ರೀ-
ಧುರ್ಯಂ ವಿಲಾಸಮಯಮಕ್ಷ್ಣಿ ಕೃಶಂ ವಿಲಗ್ನೇ .

ಪರ್ಯುಚ್ ಛ್ರಿತಂ ಕುಚಭರೇ ಜಘನೇ ಘನಂಯತ್
ಪರ್ಯುತ್ಸುಕೋಽಸ್ಮಿ ಸತತಂ ಜನನಿ ಪ್ರಸೀದ .. 4..

ನಿರ್ಧೂತಕುಂಡಲಮುದಂಚಿತಘರ್ಮಲೇಶಂ
ವಿಸ್ರಸ್ತಕೇಶಮಭಿತಶ್ಚಲದೀಕ್ಷಣಾಂತಂ .

ನಿರ್ಧ್ವಾನಿಕಂಕಣಮುದಗ್ರಕುಚಾಂತಮಂತರ್-

ಬಧ್ನಾಮಿ ತಾತಗೃಹಕಂದುಕಖೇಲನಂ ತೇ .. 5..

ಯೋಗೇಶ್ವರಂ ಪ್ರಚುರಭಕ್ತಿ ಗಿರೀಶಮಾರಾ-
ದೇಕಾಂತವರ್ತಿನಮುಪೇತ್ಯ ತಪಶ್ಚರಂತಂ .

ಆಕಾಂಕ್ಷಯಾ ಪರಿಚರಿಷ್ಣುಮನಾಕುಲಾಂ ತ್ವಾಂ
ಯೇ ಕೇಚಿದೀಶ್ವರಿ ಭಜಂತಿ ತ ಏವ ಧನ್ಯಾಃ .. 6..
ಗಿರ್ಯಾತ್ಮಜೇ!ಮದನದಾಹಮಹಾವಮಾನ-

ಪರ್ಯಾಕುಲಾ ಪುರಹರೇ ಹೃದಯಂ ನಿಧಾಯ .

ಕುರ್ಯಾಸ್ತಪೋ ವಿದಧತೀ ಕುಶಲಾನಿ ಭೂಭೃತ್-

ಪರ್ಯಾಯಪೀನಕುಚಕುಂಭವಿಶುಂಭದಂಗೀ .. 7..

ನಿಧ್ಯಾಯಮಾನಸದೃಶಾ ಮುಹುರಿಂದುಚೂಡಂ
ಮದ್ಧ್ಯೇ ಸ್ಥಿತಾ ರಹಸಿ ಪಂಚಹುತಾಶನಾನಾಂ .

ತತ್ತಾದೃಶೇನ ತಪಸಾ ಜಗದಂಡ್ಭಾಜಾಂ
ವಿತ್ರಾಸದಾತ್ರಿ ಪರಿಪಾಹಿ ಸದಾಶಿವೇ!ನಃ .. 8..
ಯೋಗ್ಯಂ ವಟೋರ್ವಪುರುಪಸ್ಥಿತಮಾತ್ಮಭಕ್ತಿಂ
ದೀರ್ಘಾಂ ಪರೀಕ್ಷಿತುಮನುಕ್ಷಣಮಾಕ್ಷಿಪಂತಂ .

ಸಾಕ್ಷಾಗ್ದಿರೀಶಮವಧೂಯ ರುಷಾ ಪ್ರಯಾತೇ
ದ್ರಾಕ್ತೇನ ಸಂಶ್ರಿತಪದಾಂ ಭವತೀಂ ಭಜಾಮಃ .. 9..
ಗೇಹೇ ನಿಜೇ ವರಣದಾಮಲಸತ್ಕರಾಬ್ಜಾಂ
ವ್ಯಾಹಾರಿನೂಪುರಮುದಂಚಿತಮಂದಹಾಸಾಂ .

ನೀಹಾರುಭಾನುಧರಮುಚ್ಚಲಿತಾಂ ವರೀತುಂ
ಮೋಹಾವಹಾಂ ತ್ರಿಭುವನಸ್ಯ ಭಜಾಮಹೇ ತ್ವಾಂ .. 10..

ಶ್ವಸ್ತಾಹಿ ಕಂಕಣವಿಲೋಕನಭೀತಭೀತಂ
ಪ್ರತ್ಯಗ್ರರಾಗವಿವಶಂ ಮಮ ತಂ ನಿಧೇಹಿ .

ಉತ್ಸ್ವೇದವೇಪಥು ಪಿನಾಕಭೃತಾ ಗೃಹೀತಂ
ರುದ್ರಾಣಿ ದಕ್ಷಿಣಕರಾಂಬುಜಮುತ್ತಮಾಂಗೇ .. 11..

ರಿಷ್ಟಾಪಹಂ ಭವತು ಭರ್ತ್ತೃನಖೇಂದುಬಿಂಬ-

ಸ್ಪಷ್ಟಾನುಬಿಂಬಿತತನುಂ ವಿಬುಧಾಪಗಾಂ ತಾಂ .

ದೃಷ್ಟ್ವಾಶು ರಾಗರಭಸೋದಯಶೋಣಕೋಣಂ
ದೃಷ್ಟಿದ್ವಯಂ ತವ ಕರಗ್ರಹಣೇ ಸ್ಥಿತಂ ನಃ .. 12..
ಯೋಗೇ ನವೇ ತವ ಭವಾನಿ ಶಿವಾನಿ ದದ್ಯಾತ್
ದ್ರಾಗೇವ ಸತ್ವರಮಪತ್ರಪಯಾ ನಿವೃತ್ತಂ .

ಸಾಕಂಪಮಾಲಿವಚನೈರ್ವಿಹಿತಾಭಿಮುಖ್ಯಂ
ದ್ರಾಗುತ್ಸ್ಮಿತಂ ಪುರಭಿದಾ ಪರಿರಬ್ಧಮಂಗಂ .. 13..

ಗತ್ಯಾ ನಿತಂಬಭರಮಂಥರಯಾ ಸಲಜ್ಜೈಃ
ಅರ್ಧೇಕ್ಷಣೈರಸಕಲಾಕ್ಷರವಾಗ್ವಿಲಾಸೈಃ .
ಹೃದ್ಯೈಶ್ಚ ವಿಭ್ರಮಗುಣೈರ್ ಮದನಾರಿಧೈರ್ಯ-
ಪ್ರಸ್ತಾರಹಾರಿಣಿ ಶಿವೇ ಜನನಿ ಪ್ರಸೀದ .. 14..

ಭದ್ರಾ ಮುಖೇಂದುನಮನಾದಭಿವೀಕ್ಷಣೇಷು
ಪ್ರತ್ಯುಕ್ತಿದಾನವಿರಮಾನ್ನವಸತ್ಕಥಾಸು .

ಉದ್ವೇಪನಾದಪಿ ಹಠಾತ್ಪರಿರಂಭಣೇಷು
ಪತ್ಯುಃ ಪ್ರಮೋದಜನನೀ ಜನನಿ ಪ್ರಸೀದ .. 15..

ಯಂ ನಾಥಮಾದಿಮುನಯೋ ನಿಗಮೋಕ್ತಿಗುಂಭೇ-
ಷ್ವಾಲಕ್ಷ್ಯ ತಾಂತಮನಸೋ ವಿಮುಖೀಭವಂತಿ .

ಸನ್ನಹ್ಯ ತೇನ ದಯಿತೇನ ಮನೋಜವಿದ್ಯಾ-
ನಂದಾನುಭೂತಿರಸಿಕೇ ಜನನಿ ಪ್ರಸೀದ .. 16..

ಕಲ್ಯಾಣಕುಂತಲಭರಂ ನವಕಲ್ಪವಲ್ಲೀ-
ಪುಷ್ಪೋಲ್ಲಸದ್ ಬಹುಲಸೌರಭಲೋಭನೀಯಂ .

ಕಲ್ಯಾಣದಾಮಶಶಿಖಂಡಮಖಂಡಶೋಭಾ-
ಕಲ್ಲೋಲಿತಂ ತವ ಮಹೇಶ್ವರಿ ಸಂಶ್ರಯಾಮಃ .. 17..
ರಿಂಚೋಲಿಕಾ ತವ ಶಿವೇ!ನಿಟಿಲಾಲಕಾನಾಂ
ನ್ಯಂಚತ್ಪಟೀರತಿಲಕೇ ನಿಟಿಲೇ ವಿಭಾಂತೀ .

ಮಂಜುಪ್ರಸನ್ನಮುಖಪದ್ಮವಿಹಾರಿಲಕ್ಷ್ಮೀ-
ಪಿಂಛಾತಪತ್ರರುಚಿರಾ ಹೃದಿ ನಃ ಸಮಿಂಧಾಂ .. 18..

ಸಮ್ಯಗ್ಭ್ರುವೌ ತವ ವಿಲಾಸಭುವೌ ಸ್ಮರಾಮಃ
ಸಮ್ಮುಗ್ದ್ಧ ಮನ್ಮಥಶರಾಸನಚಾರುರೂಪೇ .

ಹೃನ್ಮಧ್ಯಗೂಢನಿಹಿತಂ ಹರಧೈರ್ಯಲಕ್ಷ್ಯಂ
ಯನ್ಮೂಲಯಂತ್ರಿತಕಟಾಕ್ಷಶರೈರ್ವಿಭಿನ್ನಂ .. 19..

ಕಮ್ರಾಃ ಸಿತಾಸಿತರುಚಾ ಶ್ರವಣಾಂತದೀರ್ಘಾಃ

ಬಿಂಬಾಬುಜನ್ಮಮಧುಪಾಃ ಸತಿ! ತೇ ಕಟಾಕ್ಷಾಃ .. 20..
ಲಗ್ನಾಭಿರಾಮಮೃಗನಾಭಿವಿಚಿತ್ರಪತ್ರಂ

ವಂದಾಮಹೇ ಕನಕಮಂಗಲಸೂತ್ರಶೋಭಾ-
ಸಂದೀಪ್ತಕುಂಕುಮವಲಿತ್ರಯಭಂಗಿ ರಮ್ಯಂ .

ಮಂದ್ರಾದಿಕಸ್ವರವಿಕಸ್ವರನಾದವಿದ್ಯಾ-
ಸಂದರ್ಭಗರ್ಭಮಗಜೇ! ತವ ಕಂಠನಾಲಂ .. 23..

ರಕ್ಷಾರ್ಥಮತ್ರ ಮಮಮೂರ್ಧನಿ ಧತ್ಸ್ವ ನಿತ್ಯಂ
ದಕ್ಷಾರಿಗಾಢಪರಿರಂಭರಸಾನುಕೂಲಂ .

ಅಕ್ಷಾಮಹೇಮಕಟಕಾಂಗದರತ್ನಶೋಭಂ
ಲಾಕ್ಷಾವಿಲಂ ಜನನಿ!ಪಾಣಿಯುಗಂ ತ್ವದೀಯಂ .. 24..

ಜಂಭಾರಿಕುಂಭಿವರಕುಂಭನಿಭಾಮುರೋಜ-

ಕುಂಭದ್ವಯೀಂ ಲಲಿತಸಂಭೃತರತ್ನಮಾಲಾಂ .

ಶಂಭೋರ್ಭುಜೈರನುದಿನಂ ನಿಬಿಡಾಂಕಪಾಲೀ-
ಸಂಭಾವಿತಾಂ ಭುವನಸುಂದರಿ!ಭಾವಯಾಮಃ .. 25..
ಗರ್ವಾಪಹೇ ವಟದಲಸ್ಯ ತನೂದರಾಂತೇ
ನಿರ್ವ್ಯೂಢಭಾಸಿ ತವ ನಾಭಿಸರಸ್ಯಗಾಧೇ .

ಶರ್ವಾವಲೋಕರುಚಿಮೇದುರರೋಮವಲ್ಲೀ-
ನಿರ್ವಾಸಿತೇ ವಸತು ಮೇ ಧಿಷಣಾಮರಾಲೀ .. 26..

ಮಚ್ಚೇತಸಿ ಸ್ಫುರತು ಮಾರರಥಾಂಗಭಂಗೀಂ
ಉಚ್ಚೈರ್ದಧಾನಮತಿಪೀವರತಾನಿಧಾನಂ .

ಸ್ವಚ್ಛಂದರತ್ನರಶನಾಕಲಿತಾಂತರೀಯ-

ಪ್ರಚ್ಛನ್ನಮಂಬ! ತವ ಕಮ್ರನಿತಂಬಬಿಂಬಂ .. 27..

ಸ್ಯಂದಾನುರಾಗಮದವಾರಿಪುರಾರಿಚೇತಃ

ಬಂದೀಕೃತೇಂದ್ರಗಜಪುಷ್ಕರಮುಗ್ಧರಂಭಂ
ನಂದಾಮ ಸುಂದರಿ! ಶಿವೇ!ಹೃದಿ ಸಂದಧಾನಾಃ .. 28..
ಮುಗ್ಧೋಲ್ಲಸತ್ಕನಕನೂಪುರನಗ್ಧನಾನಾ-

ರತ್ನಾಭಯೋರ್ಧ್ವಗತಯಾ ಪರಿತೋಽಭಿರಾಮಂ .

ಚಿತ್ತಪ್ರಸೂತಿಜಯಕಾಹಲಕಾಂತಿ ಜಂಘಾ-
ಯುಗ್ಮಂ ತ್ವದೀಯಮಗನಂದಿನಿ!ಚಿಂತಯಾಮಃ .. 29..
ಖಟ್ವಾಂಗಪಾಣಿಮಕುಟೇನ ತದಾ ತದಾ ಸಂ-
ಘೃಷ್ಟಾಗ್ರಯೋಃ ಪ್ರಣತಿಷು ಪ್ರಣಯಪ್ರಕೋಪೇ .

ಅಷ್ಟಾಂಗಪಾತಸಹಿತಂ ಪ್ರಣತೋಽಸ್ಮಿ ಲಬ್ಧುಂ
ಇಷ್ಟಾಂ ಗತಿಂ ಜನನಿ!ಪಾದಪಯೋಜಯೋಸ್ತೇ .. 30..

ಹೃದ್ಯರ್ಪಣಂ ಮಮಮೃಜಂತು ತದಾ ತ್ವದಂಗ-

ಮುದ್ಯದ್ರವಿದ್ಯುತಿ ಭವೇದಿಹ ಸಾನುಬಿಂಬಂ .

ಉತ್ತುಂಗದೈತ್ಯಸುರಮೌಲಿಭಿರುಹ್ಯಮಾನಾ
ರುದ್ರಪ್ರಿಯೇ! ತವ ಪದಾಬ್ಜಭವಾಃ ಪರಾಗಾಃ .. 31..
ದದ್ಯಾಃ ಸುಖಾನಿ ಮಮ ಚಕ್ರಕಲಾಂತರಸ್ತ್ಥಾ!
ರಕ್ತಾಂಬರಾಭರಣಮಾಲ್ಯಧರಾ!ಜಪಾಭಾ! .
ರುದ್ರಾಣಿ!ಪಾಶಸೃಣಿಚಾಪಶರಾಗ್ರಹಸ್ತಾ!
ಕಸ್ತೂರಿಕಾತಿಲಕಿನೀ!ನವಕುಂಕುಮಾರ್ದಾ! .. 32..
ಯತ್ಪಂಕಜನ್ಮನಿಲಯಂ ಕರಪದ್ಮಶುಂಭ-

ದಂಭೋರುಹಂ ಭುವನಮಂಗಲಮಾದ್ರಿಯಂತೇ .

ಅಂಭೋರುಹಾಕ್ಷ ಸುಕೃತೋತ್ಕರಪಾಕಮೇಕಂ
ಸಂಭಾವಯೇ ಹೃದಿ ಶಿವೇ! ತವ ಶಕ್ತಿಭೇದಂ .. 33..

ಮಂದಾರಕುಂದಸುಷಮಾ ಕರಪಲ್ಲವೋದ್ಯತ್
ಪುಣ್ಯಾಕ್ಷದಾಮವರಪುಸ್ತಕಪೂರ್ಣಕುಂಭಾ .

ಚಂದ್ರಾರ್ದ್ಧಚಾರುಮಕುಟಾ ನವಪದ್ಮಸಂಸ್ಥಾ
ಸಂದೇದಿವೀತು ಭವತೀ ಹೃದಿ ನಸ್ತ್ರಿಣೇತ್ರಾ .. 34..
ಮಧ್ಯೇಕದಂಬವನಮಾಸ್ಥಿತರತ್ನಡೋಲಾಂ
ಉದ್ಯನ್ನಖಾಗ್ರಮುಖರೀಕೃತರತ್ನವೀಣಾಂ .

ಅತ್ಯಂತನೀಲಕಮನೀಯಕಲೇವರಾಂ ತ್ವಾಂ
ಉತ್ಸಂಗಲಾಲಿತಮನೋಜ್ಞಶುಕೀಮುಪಾಸೇ .. 35..

ವರ್ತಾಮಹೇ ಮನಸಿ ಸಂದಧತೀಂ ನಿತಾಂತ-

ರಕ್ತಾಂ ವರಾಭಯವಿರಾಜಿಕರಾರವಿಂದಾಂ .

ಉದ್ವೇಲಮಧ್ಯವಸತಿಂ ಮಧುರಾಂಗಿ!ಮಾಯಾಂ
ತತ್ತ್ವಾತ್ಮಿಕಾಂ ಭಗವತೀಂ ಭವತೀಂ ಭಜಂತಃ .. 36..
ಶಂಭುಪ್ರಿಯಾಂ ಶಶಿಕಲಾಕಲಿತಾವತಂಸಾಂ

ಸಂಭಾವಿತಾಭಯವರಾಂ ಕುಶಪಾಶಪಾಣಿಂ .

ಸಂಪಾತ್ಪ್ರದಾನನಿರತಾಂ ಭುವನೇಶ್ವರೀಂ ತ್ವಾಂ
ಶುಂಭಜ್ಜಪಾರುಚಮಪಾರಕೃಪಾಮುಪಾಸೇ .. 37..

ಆರೂಢತುಂಗತುರಗಾಂ ಮೃದುಬಾಹುವಲ್ಲೀಂ
ಆರೂಢಪಾಶಸೃಣಿವೇತ್ರಲತಾಂ ತ್ರಿನೇತ್ರಾಂ .

ಆರೋಪಿತಾಮಖಿಲಸನ್ವನನೇ ಪ್ರಗಲ್ಭಾಂ
ಆರಾಧಯಾಮಿ ಭವತೀಂ ಮನಸಾ ಮನೋಜ್ಞಾಂ .. 38..

ಕರ್ಮಾತ್ಮಿಕೇ ಜಯ ಜಯಾಖಿಲಧರ್ಮಮೂರ್ತೇ
ಚಿನ್ಮಾತ್ರಿಕೇ,ಜಯ ಜಯ ತ್ರಿಗುಣಸ್ವರೂಪೇ .

ಕಲ್ಮಾಷಘರ್ಮಪಿಶುನಾನ್ ಕರುಣಾಮೃತಾರ್ದ್ರೈಃ
ಸಮ್ಮಾರ್ಜ್ಯ ಸಮ್ಯಗಭಿಷಿಂಚ ದೃಗಂಚಲೈರ್ ನಃ .. 39..
ಷಣ್ಣಾಮಸಿ ತ್ವಮಧಿದೈವತಮಕ್ಷರಾಣಾಂ
ವರ್ಣತ್ರಯೋದಿತಮನುಪ್ರಕೃತಿಸ್ತ್ವಮೇವ .

ತ್ವನ್ನಾಮ ವಿಶ್ವಮನುಶಕ್ತಿಕಲಂ ತ್ವದನ್ಯತ್
ಕಿನ್ನಾಮ ದೈವತಮಿಹಾಸ್ತಿ ಸಮಸ್ತಮೂರ್ತ್ತೇ .. 40..

ಯಾ ಕಾಪಿ ವಿಶ್ವಜನಮೋಹನದಿವ್ಯಮಾಯಾ
ಶ್ರೀಕಾಮವೈರಿವಪುರರ್ಧಹರಾನುಭಾವಾ .

ಪ್ರಾಕಾಶ್ಯತೇ ಜಗದಧೀಶ್ವರಿ!ಸಾ ತ್ವಮಸ್ಮಾನ್
ಮೂಕಾನನನ್ಯಶರಣಾನ್ ಪರಿಪಾಹಿ ದೀನಾನ್ .. 41..

ಕರ್ತ್ರ್ಯೈ ನಮೋಽಸ್ತು ಜಗತೋನಿಖಿಲಸ್ಯ ಭರ್ತ್ರ್ಯೈ
ಹರ್ತ್ರ್ಯೈ ನಮೋಽಸ್ತು ವಿಧಿವಿಷ್ಣುಹರಾತ್ಮಶಕ್ತ್ಯೈ .

ಭುಕ್ತ್ಯೈ ನಮೋಽಸ್ತು ಭುವನಾಭಿಮತಪ್ರಸೂತ್ಯೈ
ಮುಕ್ತ್ಯೈ ನಮೋಽಸ್ತು ಮುನಿಮಂಡಲದೃಶ್ಯಮೂರ್ತ್ಯೈ .. 42..

ಷಡ್ವಕ್ತ್ರಹಸ್ತಿಮುಖಜುಷ್ಟಪದಸ್ಯ ಭರ್ತುಃ
ಇಷ್ಟೋಪಗೂಹನಸುಧಾಪ್ಲುತಮಾನಸಸ್ಯ .
ದೃಷ್ಟ್ಯಾ ನಿಪೀಯ ವದನೇಂದುಮದಕ್ಷಿಣಾಂಕೇ
ತುಷ್ಟ್ಯಾ ಸ್ಥಿತೇ!ವಿತರ ದೇವಿ!ದಯಾವಲೋಕಾನ್ .. 43..

ಯತ್ನಾಂತರಂ ಭವಿತೃಭೂತಭವಂ ಮಯಾಯತ್
ಸ್ವಪ್ನಪ್ರಜಾಗರಸುಷುಪ್ತಿಷು ವಾಙ್ಮನೋಽಙ್ಗೈಃ .
ನಿತ್ಯಂ ತ್ವದರ್ಚನಕಲಾಸು ಸಮಸ್ತಮೇತತ್
ಭಕ್ತಾನುಕಂಪಿನಿ!ಮಮಾಸ್ತು ತವ ಪ್ರಸಾದಾತ್ .. 44..

ನೀಹಾರಶೈಲತನಯೇತಿ ಪೃಥಕ್ಪ್ರಕಾಶ-

ರೂಪಾಂ ಪರೇಶಮಹಿಷೀಂ ಭವತೀಂ ಭಜಾಮಃ .. 45..
ಹಾರಸ್ಫುರತ್ಕುಚಗಿರೇ!ಹರಜೀವನಾಥೇ!

